


DINGO E LA SO PARONCINE

Dingo al jere mateon ma ancje tant ubidient.

La so6 paroncine lu veve tirat su une vore ben.
Cuant che jé lu puartave ator, nol coventave metii il sguingal
par vie che lui, pe strade, al steve simpri dongje di jé.

Se a levin ator pai parcs, pai cjamps o se a zuiavin tal curtil,
lui al faseve lis sOs corsutis dut content,
ma cuant che jé lu clamave, lui al tornave dongje...

Bon, no propit subit: se al veve sint(it un odor che lu sticave o
se al veve cjatat un altri cjanut di nasica, par cognossisi e par zuia,
al tocjave lassai un poc di timp in plui.

Ma la seconde volte che la s6 paroncine lu clamave,
lui subite i coreve dongje.






LA BUINORE

Al durmive simpri te cjamarute cun jé;
a buinore, par sveale, i deve une lecadute su la muse.

Al jere propit tant ninin e la frute i voleve tant ben
e lu puartave simpri cun se.






UNE ROBE CHE NO VEVE DI SUCEDI

Une di di Istat Dingo, che al jere tant curi6s pai odors,
al veve cjatat un colomp che al steve mal
e che al jere lat a platasi sot di un barag, insom dal curtil.

Lu veve nasat e i veve dade une lecadute
par cognossilu o forsit par saludalu.

Ma ché lecadute i costa cjare:
Dingo al veve scomencat a no volé plui ni mangja ni bevi,
e al restave dut scunit in cjase sul cussin.

Si capive che al veve mal di panze.






IL VETERINARI

Adele e la so0 famee a deciderin di clama il veterinari
che al viode che il cjanut al steve malon.

Menant il cjaf, al tira flr une scjatulute e ur dise:

“Cheste e je une medisine une vore fuarte che e podares falu vuari.
Bisugne stai simpri dongje e ddi di bevi une gotute par volte,
magari cuntun biberon. Al a di bevi ancje tante aghe!

Mi racomandi, al é impuartanton!”

“O fasarai dal siglir ce che mi a dit, siér dotér”
e rispuinde Adele plene di sperance.

“O voi subite a cjoli il biberon di mé stir,

che no lu dopre plui’.






LA CURE DI DINGO

E cussi e veve fat la frute.
Par doi dis Dingo al veve stat simpri mal.

Di gnot al durmive un pdc, po si sveave e al vuacave:
al someave che al vais tant che un frut.

Po al tornave a indurmidisi e al someave che al rides:
forsit si insumiave... dai ztics tal Palar.






UN BIEL FINAL

La tierce zornade, sot sere, Dingo si indurmidi
e vie pe gnot no si dismove mai.

Ancje Adele, dongje di lui, plancut plancut si indurmidi.
Tal doman a buinore, une lecadute dolce
dal picul Dingo le svea.

E dopo di ché dj, al fo simpri cussi.

